
१०
सुब्रह्मण्यभुजंगम् ।



	

सुताङ्गोद्भवो मेऽसि जीवेति षड्धा

 जपनमन्त्रमीशो मुदा जिघ्रते यान् ।

जगद्भारभृद्भ्यो जगन्नाथ तेभ्यः

 किरीटोज्ज्वलेभ्यो नमो मस्तकेभ्यः ॥ १६ ॥



स्फुरद्रत्नकेयूरहाराभिराम-

 श्चलत्कुण्डलश्रीलसद्गण्डभागः ।

कटौ पीतवासाः करे चारुशक्तिः

 पुरस्तान्ममास्तां पुरारेस्तनूजः ॥ १७ ॥



इहायाहि वत्सेति हस्तान्प्रसार्या-

 ह्वयत्यादराच्छंकरे मातुरङ्कात् ।

समुत्पत्य तातं श्रयन्तं कुमारं

 हराश्लिष्टगात्रं भजे बालमूर्तिम् ॥ १८ ॥



कुमारेशसूनो गुह स्कन्द सेना-

 पते शक्तिपाणे मयूराधिरूढ ।

पुलिन्दात्मजाकान्त भक्तार्तिहारिन्

 प्रभो तारकारे सदा रक्ष मां त्वम् ॥ १९ ॥

